
Vogošća, ul. Jošanička, br. 80; tel: 00387 33 586 413, fax: 586 444
Broj: 07-11-511/25
Vogošća, 10.07.2025. godine
Na osnovu člana 70. i člana 111. stav 13. Zakona o javnim nabavkama BiH ("Službeni glasnik BiH" broj: 39/14, 59/22 i 50/24), Rješenja Ureda za razmatranje žalbi BiH-Filijala Mostar broj: JN2-03-07-1-888-8/25 od 03.07.2025. godine i čl. 71. i 125. Statuta Općine Vogošća ("Službene novine Kantona Sarajevo" broj: 27/14, 14/15, 9/20 i 23/24), Općinski načelnik dana 10.07.2025. godine donio je
                                                                    ODLUKU

O IZBORU NAJPOVOLJNIJEG PONUĐAČA ZA PRUŽANJE USLUGE IZRADE PROJEKATA POSTAVLJANJA SAOBRAĆAJNIH ZNAKOVA, OPREME I SIGNALIZACIJE NA LOKALNIM CESTAMA NA PODRUČJU OPĆINE VOGOŠĆA-SAOBRAĆAJNI PROJEKTI

Član 1.

Ponuda ponuđača "Ipsa institut" d.o.o. Sarajevo, ulica Danijela Ozme broj 4 Sarajevo, odabrana je za pružanje usluge izrade projekata postavljanja saobraćajnih znakova, opreme i signalizacije na lokalnim cestama na području općine Vogošća-saobraćajni projekti, kao prvoplasirana na Rang listi, sa ponuđenom ukupnom cijenom nabavke u iznosu od 9.300,00 KM bez uračunatog PDV-a, odnosno 10.881,00 KM sa uračunatim PDV-om.
                                                                      Član 2.
Ovom Odlukom stavlja se van snage Odluka o izboru drugorangiranog ponuđača broj: 07-11-511/25 od 22.05.2025.
                                                                      Član 3.
Odluka o izboru najpovoljnijeg ponuđača će biti objavljena na web stranici Općine Vogošća, istovremeno s upućivanjem ponuđaču koji je učestvovao u postupku javne nabavke, u skladu sa članom 70. stav 6. Zakona o javnim nabavkama BiH.
OBRAZLOŽENJE

Općinski načelnik je dana 16.04.2025. godine donio Odluku o pokretanju Otvorenog postupka nabavke usluge izrade projekata postavljanja saobraćajnih znakova, opreme i signalizacije na lokalnim cestama na području općine Vogošća-saobraćajni projekti, zajedno sa objavljivanjem Obavještenja o nabavci i tenderske dokumentacije na Portalu javnih nabavki BiH dana 21.04.2025. godine pod brojem: 1353-1-2-52-3-67/25.
Sažetak Obavještenja o nabavci objavljen je u "Službenom glasniku BiH" broj: 24/25 od 25.04.2025. godine.
Nakon provedene Zakonom propisane procedure, Općina Vogošća kao ugovorni organ je donijela Odluku o izboru drugorangiranog ponuđača broj: 07-11-511/25 od 22.05.2025. godine, kojom je kao drugorangiranu ponudu sa Rang liste u Otvorenom postupku nabavke usluge izrade projekata postavljanja saobraćajnih znakova, opreme i signalizacije na lokalnim cestama na području općine Vogošća-saobraćajni projekti ocijenila ponudu ponuđača "NTSI-institut" d.o.o. Sarajevo, sa ponuđenom ukupnom cijenom nabavke u iznosu od 11.372,00 KM bez uračunatog PDV-a, odnosno 13.305,24 KM sa uračunatim PDV-om.
Na predmetnu Odluku izjavljena je žalba od strane ponuđača "Ipsa institut" d.o.o. Sarajevo dana 02.06.2024. godine.

Ured za razmatranje žalbi BiH-Filijala Mostar, rješavajući po žalbi Žalitelja "Ipsa institut" d.o.o. Sarajevo je dana 03.07.2025. godine donio Rješenje broj: JN2-03-07-1-888-8/25, kojim se usvaja žalba Žalitelja "Ipsa institut" d.o.o. Sarajevo i poništava Odluka o izboru drugorangiranog ponuđača broj: 07-11-511/25 od 22.05.2025, te predmet vraća ugovornom organu na ponovni postupak.
U obrazloženju osnovanosti žalbe URŽ BiH-Filijala Mostar u svom Rješenju broj: JN2-03-07-1-888-8/25 od 03.07.2025. godine (strana 11-12 Rješenja) navodi sljedeće:
"Ovo tijelo, odlučujući po žalbi izjavljenoj protiv Odluke o izboru drugorangiranog ponuđača broj: 07-11-511/25 od 22.05.2025. godine, donesenoj od strane ugovornog tijela, nakon uvida u cjelokupan spis predmeta, razmatranja navoda iz žalbe, izjašnjenja ugovornog tijela i priložene dokumentacije, utvrdilo je da u konkretnom slučaju, osporena odluka o izboru drugorangiranog ponuđača donesena je na "osnovu pretpostavke" da prvobitno izabrani ponuđač (žalitelj) nije dostavio traženu dokumentaciju u roku propisanom člankom 45. stavak 2 Zakona o javnim nabavkama Bosne i Hercegovine.

Međutim, analizom dostavljenih dokaza, ovo tijelo ne može sa sigurnošću potvrditi da je žalitelju prethodno bila uredno dostavljena Odluku o izboru najpovoljnijeg ponuđača broj: 07-11-511/25 od 14.05.2025. godine, čime bi počeo teči rok za postupanje u smislu navedenog članka.

Naime, ugovorno tijelo nije predočilo valjan dokaz o prijemu predmetne odluke od strane žalitelja.

Dostavljen je isključivo ispis iz foldera "sent" elektronske pošte, što u smislu članka 70. stavak 2 ZJN BiH, kao i gore navedenih odredbi ZUP-a, ne predstavlja dokaz o urednoj i dokazivoj dostavi. Također za prilog navodima, žalitelj je dostavio tehničku analizu firme DISTI d.o.o. Sarajevo iz kojeg proizilazi da u relevantnom periodu žalitelj nije imao tehničku mogućnost prijema elektronske pošte zbog migracije e-mail sistema što ovo tijelo također nije moglo sa sigurnošću ocijeniti ispravnim i objektivnim. Prema odredbi članka 70. stavak 2 ZJN BiH, ugovorno tijelo je obavezno osigurati dostavu odluka ponuđačima putem elektronskog sredstva, pošte ili neposredno. Dostava se smatra izvršenom tek kada postoji valjan dokaz da je ponuđač predmetni akt primio. Slijedom navedenog ovo tijelo na temelju stanja u spisu nije moglo sa sigurnošću utvrditi da li je Odluka o izboru najpovoljnijeg ponuđača uredno dostavljena žalitelju, niti da su se stekli zakonom propisani uvjeti za primjenu odredbe članka 72. stavak 3 Zakona o javnim nabavkama Bosne i Hercegovine, na osnovu koje je donesena osporavana odluka o izboru drugorangiranog ponuđača. Imajući u vidu navedeno, kao i citirane odredbe Zakona o javnim nabavkama Bosne i Hercegovine i ZUP-a, u ponovnom postupku ugovorno tijelo će u skladu sa važećim zakonskim propisima izvršiti provjeru da li je Odluka o izboru najpovoljnijeg ponuđača broj: 07-11-511/25 od 14.05.2025. godine bila uredno i dokazivo dostavljena žalitelju, te nakon provođenja navedenih radnji, donijeti novu odluku o daljem postupanju u postupku predmetne javne nabavke, poštujući odredbe Zakona o javnim nabavama, kao i načela transparentnosti, jednakog tretmana i zakonitosti.

S obzirom na prethodno navedeno, žalbeni navod se ocjenjuje osnovanim".
Na osnovu iznesenog, a uz uvažavanje argumenata iz Rješenja Ureda za razmatranje žalbi BiH-Filijala Mostar broj: JN2-03-07-1-888-8/25 od 03.07.2025. godine Komisija za javne nabavke je utvrdila da Ponuda ponuđača "Ipsa institut" d.o.o. Sarajevo ispunjava formalno-pravne uslove, odnosno zahtjeve ugovornog organa tražene Tenderskom dokumentacijom.

Zatim je Komisija za javne nabavke pristupila razmatranju finansijskog dijela pristiglih ponuda ponuđača, te je izvršena računska provjera dostavljenih ponuda i utvrđeno je da nema računskih grešaka, a sve u skladu sa odredbom člana 17. stav 1. Uputstva za pripremu modela tenderske dokumentacije i ponuda ("Službeni glasnik BiH" broj: 90/14 i 20/15).
Nakon svega iznesenog, Komisija za javne nabavke je sačinila Rang listu u Otvorenom postupku nabavke usluge izrade projekata postavljanja saobraćajnih znakova, opreme i signalizacije na lokalnim cestama na području općine Vogošća-saobraćajni projekti kako slijedi:

	R.B.
	NAZIV PONUĐAČA/GRUPE PONUĐAČA
	UKUPNA CIJENA (KM) bez PDV-a
	POPUST
	CIJENA (KM)SA POPUSTOM bez PDV-a
	UKUPNA CIJENA (KM) sa PDV-om

	1
	"Ipsa institut" d.o.o. Sarajevo
	9.300,00
	/
	/
	10.881,00



	2
	"NTSI-institut" d.o.o. Sarajevo
	11.372,00
	/
	/
	13.305,24




Iz navedenih razloga, uz uvažavanje argumenata iz Rješenja Ureda za razmatranje žalbi BiH-Filijala Mostar broj: JN2-03-07-1-888-8/25 od 03.07.2025. godine, a primjenom člana 64. stav 1. tačka b) i člana 111. stav 13. Zakona Zakona o javnim nabavkama BiH ("Službeni glasnik BiH" broj: 39/14, 59/22 i 50/24), Komisija za javne nabavke je jednoglasno dala preporuku Općinskom načelniku da donese Odluku o izboru najpovoljnijeg ponuđača "Ipsa institut" d.o.o. Sarajevo, za pružanje usluge izrade projekata postavljanja saobraćajnih znakova, opreme i signalizacije na lokalnim cestama na području općine Vogošća-saobraćajni projekti, kao prvoplasiranom na Rang listi, sa ponuđenom ukupnom cijenom nabavke u iznosu od 9.300,00 KM bez uračunatog PDV-a, odnosno 10.881,00 KM sa uračunatim PDV-om. 

Pouka o pravnom lijeku: Ponuđač koji je učestvovao u postupku nadmetanja može radi zaštite svojih prava, u roku od deset dana od prijema Odluke o izboru najpovoljnijeg ponuđača izjaviti žalbu. Žalba se podnosi Uredu za razmatranje žalbi BiH putem ugovornog organa.

Izradio: Mirza Čutura

__________________ 

Kontrolisala: Đejna Sarač
__________________                                                                                                                                                                                    
                                                                                        OPĆINSKI NAČELNIK

                                                                                        __________________

                                                                                           Migdad Hasanović

Dostavljeno:

1."NTSI-institut" d.o.o. Sarajevo                                 ntsi.institut@gmail.com
2."Ipsa institut" d.o.o. Sarajevo                                    info@ipsa-institut.com                          
3. Nadležnoj Službi
4. U dosije

5. a/a

